	Ամփոփաթերթ
«Հատուկ կանոնադրական խնդիրներ իրականացնող իրավաբանական անձանց կողմից ժամանակավոր օգտագործման համար Հայաստանի Հանրապետության ներքին գործերի նախարարության ոստիկանությունից մարտական զենքի առանձին տեսակներ ստանալու կարգը, հատուկ պետական պաշտպանության ենթակա անձանց կողմից ժամանակավոր օգտագործման համար ծառայողական զենք ստանալու կարգը սահմանելու մասին»
Հայաստանի Հանրապետության կառավարության որոշման նախագծի

	1․ ՀՀ Պետական եկամուտների կոմիտե
	01․02․2023

	
	01/11-1/6343-2023

	«Հատուկ կանոնադրական խնդիրներ իրականացնող իրավաբանական անձանց կողմից ժամանակավոր օգտագործման համար Հայաստանի Հանրապետության ներքին գործերի նախարարության ոստիկանությունից մարտական զենքի առանձին տեսակներ ստանալու կարգը, հատուկ պետական պաշտպանության ենթակա անձանց կողմից ժամանակավոր օգտագործման համար ծառայողական զենք ստանալու կարգը սահմանելու մասին» ՀՀ կառավարության որոշման նախագծի (այսուհետ` Նախագիծ) կապակցությամբ հայտնում ենք հետևյալը.
Նախագծի նախաբանում հղում է կատարված «Զենքի շրջանառության կարգավորման մասին» ՀՀ օրենքի (այսուհետ` Օրենք) 5-րդ հոդվածի 4-րդ և 16-րդ հոդվածի 4-րդ մասերին։                                                                                                                                                   
Նախագծի 2-րդ կետի համաձայն` նույն որոշումն ուժի մեջ է մտնում պաշտոնական հրապարակման օրվան հաջորդող օրը:
Հարկ ենք համարում նշել, որ Օրենքն ուժի մեջ է մտնում 28.04.2023թ.: 
Ելնելով վերոգրյալից և հաշվի առնելով այն հանգամանքը, որ Օրենքն ուժի մեջ է մտնում 28.04.2023թ.` առաջարկում ենք Նախագծի 2-րդ կետով նախատեսված ուժի մեջ մտնելու վերաբերյալ դրույթը համապատասխանեցնել Օրենքի ուժի մեջ մտնելու վերաբերյալ դրույթին:
	Ընդունվել է

	2․ ՀՀ հակակոռուպցիոն կոմիտե
	03․02․2023

	
	18-82-23

	Ի պատասխան Ձեր 30․01․2023թ․ թիվ 1/21/9035-23 գրության՝ հայտնում եմ, որ «Հատուկ կանոնադրական խնդիրներ իրականացնող իրավաբանական անձանց կողմից ժամանակավոր օգտագործման համար Հայաստանի Հանրապետության ներքին գործերի նախարարության ոստիկանությունից մարտական զենքի առանձին տեսակներ ստանալու կարգը, հատուկ պետական պաշտպանության ենթակա անձանց կողմից ժամանակավոր օգտագործման համար ծառայողական զենք ստանալու կարգը սահմանելու մասին» ՀՀ կառավարության որոշման նախագծի վերաբերյալ ՀՀ հակակոռւպսիոն կոմիտեն առաջարկություններ և դիտողություններ չունի։ 
	Ընդունվել է ի գիտություն

	3․ ՀՀ պաշտպանության նախարարություն
	06․02․2023

	
	ՊՆ/510/606-2023

	2023 թվականի հունվարի 30-ի Ձեր՝ N 1/21/9035-2023 գրության առնչությամբ հայտնում եմ, որ «Հատուկ կանոնադրական խնդիրներ իրականացնող իրավաբանական անձանց կողմից ժամանակավոր օգտագործման համար մարտական զենքի առանջին տեսակներ ստանալու և հատուկ պետական պաշտպանության ենթակա անձանց կողմից ժամանակավոր օգտագործման համար ծառայողական զենք ստանալու կարգը սահմանելու» ՀՀ կառավարության որոշման նախագծի (այսուհետ՝ նախագիծ) վերաբերյալ ունենք հետևյալ առաջարկությունները.	
	1. նախագծի հավելվածներ N 1-ի և N 2-ի՝	
	1) 6-րդ և 10-րդ կետերում «կնքվում է» բառերը փոխարինել «կազմվում և ստորագրվում է» բառերով,	
	2) 9-րդ և 10-րդ կետերը միացնել, 	
	3) 10-րդ կետերի երկրորդ նախադասությունները «վերադարձը,» բառից հետո լրացնել «ինչպես նաև տրված լինելու դեպքում՝ նաև զենքը կրելու համար նախատեսված համապատասխան հարմարանքները և զենքի խնամքի համար նախատեսված պարագաները,» բառերը,	
	2. նախագծի հավելված N 2-ի 4-րդ կետը «աշխատակազմի» բառից հետո լրացնել «ղեկավարի» բառը:	
	Ընդունվել է 

	4. ՀՀ բարձր տեխնոլոգիական արդյունաբերության նախարարություն
	07․02․2023թ․

	
	01/22/874-2023

	Ի պատասխան Ձեր 2023 թվականի հունվարի 30-ի թիվ 1/21/9035-23 գրության՝ տեղեկացնում ենք, որ «Հատուկ կանոնադրական խնդիրներ իրականացնող իրավաբանական անձանց կողմից ժամանակավոր օգտագործման համար Հայաստանի Հանրապետության ներքին գործերի նախարարության ոստիկանությունից մարտական զենքի առանձին տեսակներ ստանալու կարգը, հատուկ պետական պաշտպանության ենթակա անձանց կողմից ժամանակավոր օգտագործման համար ծառայողական զենք ստանալու կարգը սահմանելու մասին» Հայաստանի Հանրապետության կառավարության որոշման նախագծի  վերաբերյալ   ՀՀ բարձր տեխնոլոգիական արդյունաբերության նախարարությունը առաջարկություններ չունի:
	Ընդունվել է ի գիտություն

	5. ՀՀ տարածքային կառավարման և ենթակառուցվածքների նախարարություն
	08.02.2023

	
	ԳՍ//3651-2023

	Հայտնում ենք Ձեզ, որ «Հատուկ կանոնադրական խնդիրներ իրականացնող իրավաբանական անձանց կողմից ժամանակավոր օգտագործման համար Հայաստանի Հանրապետության ներքին գործերի նախարարության ոստիկանությունից մարտական զենքի առանձին տեսակներ ստանալու կարգը, հատուկ պետական պաշտպանության ենթակա անձանց կողմից ժամանակավոր օգտագործման համար ծառայողական զենք ստանալու կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վավերապայմաններն անհրաժեշտ է համապատասխանեցնել Նորմատիվ իրավական ակտերի մասին օրենքի 11-րդ հոդվածի 1-ին մասի 6-րդ կետի պահանջին, որի համաձայն՝ որպես նորմատիվ իրավական ակտի վավերապայման նշվում է ստորագրող պաշտոնատար անձի պաշտոնը, անվան սկզբնատառը և ազգանունը:
Հիմք ընդունելով Նորմատիվ իրավական ակտերի մասին օրենքի 18-րդ հոդվածի 3-րդ մասը՝ առաջարկում ենք Նախագծի նախաբանում ««Զենքի շրջանառության կարգավորման մասին» Հայաստանի Հանրապետության» նախադասությունից հանել «Հայաստանի Հանրապետության» բառերը:
	Ընդունվել է

	6․ ՀՀ քննչական կոմիտե
	09․02․2023

	
	01/22/37206-2023

	Կարծիք
«Հատուկ կանոնադրական խնդիրներ իրականացնող իրավաբանական անձանց կողմից ժամանակավոր օգտագործման համար Հայաստանի Հանրապետության ներքին գործերի նախարարության ոստիկանությունից մարտական զենքի առանձին տեսակներ ստանալու կարգը, հատուկ պետական պաշտպանության ենթակա անձանց կողմից ժամանակավոր օգտագործման համար ծառայողական զենք ստանալու կարգը սահմանելու» ՀՀ կառավարության որոշման նախագծի վերաբերյալ
1. «Հատուկ կանոնադրական խնդիրներ իրականացնող իրավաբանական անձանց կողմից ժամանակավոր օգտագործման համար Հայաստանի Հանրապետության ներքին գործերի նախարարության ոստիկանությունից մարտական զենքի առանձին տեսակներ ստանալու կարգը, հատուկ պետական պաշտպանության ենթակա անձանց կողմից ժամանակավոր օգտագործման համար ծառայողական զենք ստանալու կարգը սահմանելու» ՀՀ կառավարության որոշման նախագծի (այսուհետ՝ Նախագիծ) N 1 հավելվածի 4-րդ կետում առաջարկվում է հստակ նշել այն պաշտոնատար անձին, ով իրավաբանական անձի անունից իրավասու է դիմել մարտական զենք տրամադրելու համար՝  իրավակարգավորումների որոշակիությունն ապահովելու նպատակով:
2. Նախագծի N 1 հավելվածի 6-րդ կետում «կազմակերպության» բառն առաջարկվում է փոխարինել «իրավաբանական անձի» բառերով՝ իրավական ակտում հասկացությունները միատեսակ կիրառելու նպատակով:
3. Նախագծի N 1 հավելվածի 9-րդ կետում նախատեսել դրույթներ, որի համաձայն ոչ միայն իրավաբանական անձի գործունեության դադարեցման, այլև գործունեության կասեցման դեպքում ևս եռօրյա ժամկետում ոստիկանություն կհանձնվեն տրամադրված զենքը և փամփուշտները:
4. Նախագծի N 2 հավելվածի 4-րդ, 7-րդ, 8-րդ 9-րդ կետերում համապատասխանաբար առաջարկվում է նշել այն պաշտոնատար անձանց, ովքեր դիմում են ներկայացնում ծառայողական զենք տրամադրելու համար, տեղեկացնում ոստիկանությանը ծառայողական զենքը գործադրելու, կորցնելու, անսարքության, անձի լիազորությունները դադարելու մասին, ինչպես նաև զենքը և փամփուշտները հանձնում ոստիկանություն՝ իրավակարգավորումների որոշակիությունն ապահովելու նպատակով:
5. Նախագծի N 2 հավելվածի 8-րդ և 9-րդ կետերում անհասկանալի է անձի լիազորությունները դադարելու կամ դադարեցնելու դեպքերի տարանջատումը, քանի որ խոսքը վերաբերում է լիազորությունների դադարեցմանը, անկախ այն հանգամանքից դադարել, թե դադարեցվել են անձի լիազորությունները: Ուստի, առաջարկվում է «դադարելու կամ դադարեցվելու» բառերը փոխարինել «դադարելու» բառով:
	Ընդունվել է

	7․ ՀՀ Գլխավոր դատախազություն
	09․02․2023

	
	02/20.4/2332-2023

	ՀՀ  գլխավոր դատախազությունում ուսումնասիրվել են Հատուկ կանոնադրական խնդիրներ իրականացնող իրավաբանական անձանց կողմից ժամանակավոր օգտագործման համար Հայաստանի Հանրապետության ներքին գործերի նախարարության ոստիկանությունից մարտական զենքի առանձին տեսակներ ստանալու կարգը, հատուկ պետական պաշտպանության ենթակա անձանց կողմից ժամանակավոր օգտագործման համար ծառայողական զենք ստանալու կարգը սահմանելու մասին ՀՀ կառավարության որոշման նախագիծը (այսուհետ՝ Նախագիծ) և կից ներկայացված փաստաթղթերը:
Նախագծի 1-ին հավելվածով հաստատվելիք կարգի 4-րդ կետի համաձայն՝ Հատուկ կանոնադրական խնդիրներ իրականացնող իրավաբանական անձանց մարտական զենք տրամադրվում է ոստիկանությանն ուղղված դիմումի հիման վրա։
Սակայն, Նախագծում չեն սահմանվում դիմումի բովանդակությանը ներկայացվող պահանջները, ինչը խնդրահարույց է իրավական որոշակիության ապահովման տեսանկյունից և գործնականում կարող է հանգեցնել մի շարք խնդիրների: 
Ըստ այդմ, առաջարկում ենք Նախագծով սահմանել, որ ոստիկանություն ներկայացվող դիմումի մեջ, ի թիվս այլնի, պետք է նշվեն հատուկ կանոնադրական խնդիրներ իրականացնող իրավաբանական անձի անվանումը, գտնվելու վայրի հասցեն, հեռախոսահամարը, պետական գրանցումը հաստատող փաստաթղթի տվյալները, ոստիկանությանն ուղղված խնդրանքը մարտական զենքի առանձին տեսակներ տրամադրելու վերաբերյալ, դիմումը կազմելու տարին, ամիսը և ամսաթիվը, իրավաբանական անձի ներկայացուցչի ստորագրությունը, ինչպես նաև դիմումին կցվող փաստաթղթերի ցանկը: Միաժամանակ՝ կարևոր ենք համարում նաև հատուկ կանոնադրական խնդիրներ իրականացնող իրավաբանական անձի կանոնադրության կցումը դիմումին, քանի որ «Զենքի շրջանառության կարգավորման մասին» օրենքի (այսուհետ՝ նաև Օրենք) 16-րդ հոդվածի 4-րդ մասի համաձայան՝ մարտական զենք կարող է տրամադրվել, եթե իրավաբանական անձի կանոնադրությամբ նախատեսված է Օրենքի 16-րդ հոդվածի 4-րդ մասով սահմանված նպատակներից առնվազն մեկի իրականացումը:
	Ընդունվել է

	8․ Ազգային անվտանգության ծառայություն
	10․02․2023

	
	11/246

	Հատուկ կանոնադրական խնդիրներ իրականացնող իրավաբանական անձանց կողմից ժամանակավոր օգտագործման համար Հայաստանի Հանրապետության ներքին գործերի նախարարության ոստիկանությունից մարտական զենքի առանձին տեսակներ ստանալու կարգը, հատուկ պետական պաշտպանության ենթակա անձանց կողմից ժամանակավոր օգտագործման համար ծառայողական զենք ստանալու կարգը սահմանելու մասին Կառավարության որոշման նախագծի վերաբերյալ ներկայացվում են հետևյալ առաջարկությւնները․
1․ 1-ին հավելվածի 5-րդ կետը խմբագրման կարիք ունի, քանի որ պարզ չէ, թե ինչ թույլտվության մասին է խոսքը։  
2․ 6-րդ կետում «կազմակերպություն» բառը փոխարինել «հատուկ կանոնադրական խնդիրներ իրականացնող իրավաբանական անձի» բառերով՝ նախագծում օգտագործվող տերմինների միատեսակ կիրառումն ապահովելու նպատակով։
3․ 2-րդ հավելվածի 1-ին կետում «Հատուկ պետական պաշտպանության  ենակա անձանց» բառերը փոխարինել  ««Հատուկ պետական պաշտպանության ենթակա անձանց անվտանգության ապահովման մասին» օրենքի 5-րդ հոդվածի 2-րդ մասով նախատեսված պաշտոնատար անձանց այսուհետև՝ պետակա պաշտպանության ենթակա անձ» բառերով։
4․ 2-րդ հավելվածի 4-րդ կետում ծառայողական զենքի տրամադրման համար ներկայացվող փաստաթղթերի շարքում նպատակահարմար է ավելացնել նաև զենքի տիրապետումը խոչընդոտող  հիվանդությունների և վիճակների բացակայության վերաբերյալ բժշկական եզրակացությունը։
	Ընդունվել է

	                                    9․ Ֆնանսների նախարարություն
	10․02․2023

	
	01/11-1/2100-2023

	ՀՀ ֆինանսների նախարարությունն ուսումնասիրել է «Հատուկ կանոնադրական խնդիրներ իրականացնող իրավաբանական անձանց կողմից ժամանակավոր օգտագործման համար Հայաստանի Հանրապետության ներքին գործերի նախարարության ոստիկանությունից մարտական զենքի առանձին տեսակներ ստանալու կարգը, հատուկ պետական պաշտպանության ենթակա անձանց կողմից ժամանակավոր օգտագործման համար ծառայողական զենք ստանալու կարգը սահմանելու մասին» ՀՀ կառավարության որոշման նախագիծը  (այսուհետ՝ Նախագիծ) և հայտնում է հետևյալը. 
1. Նախագծի 2-րդ կետով նախատեսված ուժի մեջ մտնելու ժամկետն անհրաժեշտ է համապատասխանեցնել նախաբանում նշված «Զենքի շրջանառության կարգավորման մասին» օրենքի ուժի մեջ մտնելու ժամկետին: 
2. Առաջարկում ենք նախատեսել Նախագծի 1-ին կետով հաստատվող հավելվածի 4-րդ կետով նախատեսված դիմումի ներկայացման և ուսումնասիրության ընթացքի վերաբերյալ կարգավորումներ:
3. Առաջարկում ենք հստակեցնել, թե Նախագծի 7-րդ կետով նախատեսված 
ՀՀ ոստիկանության պետի հրամանն արդեն իսկ ընդունված է, թե՝ ոչ:
	Ընդունվել է

	4. Նախագծով սահմանվում է հատուկ կանոնադրական խնդիրներ իրականացնող իրավաբանական անձանց կողմից մարտական զենքի առանձին տեսակներ, այդ թվում՝ փամփուշտներ ստանալու կարգը, ինչպես նաև հատուկ պետական պաշտպանության ենթակա անձանց ինքնապաշտպանության նպատակով ծառայողական զենք ստանալու կարգը։
Նախագծով, ըստ էության, առաջարկվում է ընդլայնել զենքի շահառուների և տեսականու շրջանակը, ինչը, կարծում ենք, կառաջացնի ՀՀ պետական բյուջեից լրացուցիչ միջոցների հատկացման անհրաժեշտություն, մինչդեռ Նախագծին կից ներկայացված չէ վերոհիշյալ անձանց մարտական և ծառայողական զինատեսակներով, զենքը կրելու համար նախատեսված համապատասխան հարմարանքներով, ինչպես նաև՝ զենքի խնամքի համար նախատեսված պարագաներով ապահովման համար անհրաժեշտ միջոցների վերաբերյալ հաշվարկներով հիմնավորված ֆինանսական գնահատականը։
Ելնելով վերոգրյալից՝ առաջարկում ենք, Նախագծի ընդունման պայմաններում, Նախագծով նախատեսվող ծախսերն իրականացնել յուրաքանչյուր տարվա ՀՀ պետական բյուջեով ՀՀ ներքին գործերի նախարարությանը նախատեսվող ընդհանուր միջոցների հաշվին։
	Չի ընդունվել է
Նախագծի ընդունումը ՀՀ պետական բյուջեից լրացուցիչ միջոցների հատկացման անհրաժեշտություն չի առաջացնի, քանի որ զենքի նոր տեսակ գնելու անհրաժեշտություն չի առաջանում, իսկ հատուկ պետական պաշտպանության ենթակա անձանց շրջանակը սահմանապակված է «Հատուկ պետական պաշտպանության ենթակա անձանց անվտանգության ապահովման մասին» օրենքի 5-րդ հոդվածի 2-րդ մասի 1-3 կետերով նախատեսված դրույթներին համապատասխան։ 

	10․ Էկոնոմիկայի նախարարություն
	16․02․2023

	
	01/2164-2023

	Ուսումնասիրելով «Հայաստանի Հանրապետության ոստիկանության կողմից հատուկ կանոնադրական խնդիրներ իրականացնող իրավաբանական անձանց մարտական զենքի առանձին տեսակներ, իսկ հատուկ պետական պաշտպանության ենթակա անձանց ծառայողական զենք հատկացնելու կարգը սահմանելու մասին» ՀՀ կառավարության որոշման նախագիծը առաջարկում ենք նախագծի 2-րդ կետը խմբագրել հետևյալ կերպ․ «Սույն որոշումն ուժի մեջ է մտնում «Զենքի շրջանառության կարգավորման մասին» Հայաստանի Հանրապետության օրենքն ուժի մեջ մտնելուց հետո»՝ հաշվի առնելով օրենքի 37-րդ հոդվածի 1-ին մասը:
	Ընդունվել է

	11․ Արդարադատության նախարարություն
	09․08․2023թ․

	
	/27.3/11912-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հատուկ կանոնադրական խնդիրներ իրականացնող իրավաբանական անձանց կողմից ժամանակավոր օգտագործման համար Հայաստանի Հանրապետության ներքին գործերի նախարարության ոստիկանությունից մարտական զենքի առանձին տեսակներ ստանալու կարգը, հատուկ պետական պաշտպանության ենթակա անձանց կողմից ժամանակավոր օգտագործման համար ծառայողական զենք ստանալու կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ

1. «Հատուկ կանոնադրական խնդիրներ իրականացնող իրավաբանական անձանց կողմից ժամանակավոր օգտագործման համար Հայաստանի Հանրապետության ներքին գործերի նախարարության ոստիկանությունից մարտական զենքի առանձին տեսակներ ստանալու կարգը, հատուկ պետական պաշտպանության ենթակա անձանց կողմից ժամանակավոր օգտագործման համար ծառայողական զենք ստանալու կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետով նախատեսված ուժի մեջ մտնելու ժամկետի վերաբերյալ հարկ է նկատի ունենալ, որ թեև «Զենքի շրջանառության կարգավորման մասին» օրենքի (այսուհետ՝ Օրենք) 37-րդ հոդվածի 1-ին մասով որպես ուժի մեջ մտնելու ժամկետ նշվել է պաշտոնական հրապարակումից վեց ամիս հետո, սակայն նույն հոդվածի 3-րդ մասի համաձայն՝ զենքի տիրապետումը խոչընդոտող հիվանդությունների և վիճակների առկայության վերաբերյալ համապատասխան բժշկական հետազոտության արդյունքները բժշկական կազմակերպության կողմից Հայաստանի Հանրապետության ոստիկանություն էլեկտրոնային եղանակով ինքնաշխատ փոխանցելու նպատակով ծրագրային ապահովում իրականացնելու համար սույն օրենքի 11-րդ հոդվածի 6-րդ մասն ուժի մեջ է մտնում սույն օրենքի պաշտոնական հրապարակումից մեկ տարի հետո: Նշված դրույթներից բխում է, որ Օրենքն ամբողջությամբ ուժի մեջ է մտնելու պաշտոնական հրապարակումից մեկ տարի հետո, ուստի առաջարկում ենք նախատեսված ձևակերպման փոխարեն նշել ուժի մեջ մտնելու հստակ ժամկետ: 
	Չի ընդունվել
«Զենքի շրջանառության կարգավորման մասին» օրենքի 37-րդ հոդվածի համաձայն՝ օրենքն ուժի մեջ է մտնում պաշտոնական հրապարակումից վեց ամիս հետո՝ ուժի մեջ մտնելու այլ ժամկետներ սահմանելով որոշ հոդվածների համար։ Նշված օրենքն ուժի մեջ մտնելու ժամկետ է սահմանվում՝ 28․04․2023թ․:
«Զենքի շրջանառության կարգավորման մասին» օրենքի 11-րդ հոդվածի 6-րդ մասով դրույթներ են սահմանված զենք պահելու և կրելու կամ զենքի հավաքածու կազմելու թույլտվություն ունեցող քաղաքացիների կողմից յուրաքանչյուր հինգ տարին մեկ համապատասխան բժշկական հետազոտության անցնելու պարտավորության վերաբերյալ, որի արդյունքները էլեկտրոնային եղանակով ինքնաշխատ փոխանցվում է Հայաստանի Հանրապետության ոստիկանություն։ Նշված իրավակարգավորումը չի խոչընդոտում նախագծի 2-րդ կետով նախատեսված՝ ուժի մեջ մտնելու ժամկետ սահմանելուն։

	1. Նախագծի 1-ին կետի 1-ին ենթակետով սահմանված հավելված 1-ի (այսուհետ՝ Հավելված 1) 3-րդ կետում անհրաժեշտ է հստակեցնել, թե որոնք են համապատասխան հարմարանքները և խնամքի համար նախատեսված պարագաները, մասնավորապես՝ կարգավորումը վերաբերում է Օրենքով նախատեսված նետվող հարմարանքներին և զենքի մաքրման հարմարանքներին, թե՝ ոչ: Նույն դիտողությունը վերաբերում է Նախագծի 1-ին կետի 2-րդ ենթակետով սահմանված հավելված 2-ի (այսուհետ՝ Հավելված 2) 2-րդ կետին:

	Չի ընդունվել
Նախագծի հավելված 1-ի 3-րդ կետով և հավելված 2-ի 2-րդ կետով սահմանվող «համապատասխան հարմարանքները և խնամքի համար նախատեսված պարագաները վերաբերում են զենք կրելուն, ինչը որևէ կերպ հնարավոր չէ շփոթել օրենքով նախատեսված «նետվող հարմարանքների հետ», քանի որ նախագծի կարգավորումները վերաբերում են համապատասխան սուբյեկտներին մարտական և ծառայողական զենք տրամադրելուն, իսկ  «Զենքի շրջանառության կարգավորման մասին» օրենքի 2-րդ հոդվածի 13-րդ կետով սահմանված նետվող հարմարանքը վերաբերում է նետողական զենքին։ Ինչ վերաբերում է խնամքի պարագաներին, ապա դա զենքը տրամադրող պետական մարմնի կողմից հատկացվող զենքի խնամքի ցանկացած միջոցն է։ Հարկ է հավելել նաև, որ և զենքը կրելու համար նախատեսված համապատասխան հարմարանքների և խնամքի պարագաների տրամադրումը չի կրոմ պարտադիր բնույթ և թողնված է զենքը տրամադրող պետական մարմնի հայեցողության և զենքը ստացող անձի ցանկության վրա։ 

	1. Հավելված 1-ի 4-րդ կետում առաջարկում ենք լրացնել այն եղանակները, որոնցով հնարավոր է դիմումը ներկայացնել (օրինակ՝ փոստով, առձեռն, էլեկտրոնային եղանակով): Նույն դիտողությունը վերաբերում է Հավելված 1-ի 7-րդ կետով, Հավելված 2-ի 6-րդ և 7-րդ կետերով նախատեսված տեղեկացմանը և Հավելված 2-ի 3-րդ կետով նախատեսված դիմումի ներկայացմանը: Բացի այդ Հավելված 1-ի 4-րդ կետի չհամարակալված պարբերությունն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: 

	

	4․ Հավելված 1-ի 6-րդ կետի համաձայն՝ իրավաբանական անձանց աշխատողներին մարտական զենք հատկացվում է ոստիկանության սահմանած կարգով: Գտնում ենք, որ կարգավորումն անհրաժեշտ է վերանայել՝ նկատի ունենալով Օրենքի 16-րդ հոդվածի 6-րդ մասը, համաձայն որի՝ հատուկ կանոնադրական խնդիրներ իրականացնող իրավաբանական անձանց աշխատողներին զենքը տրվում է իրավաբանական անձի ղեկավարի գրավոր հրամանով, եթե այդ աշխատողներն անցել են հատուկ պատրաստություն (բացառությամբ պետական ռազմականացված կազմակերպություններում ծառայած և զենք պահելու և կրելու իրավունք ունեցած անձանց, որոնց ծառայությունը չի ավարտվել վաղաժամկետ, և ծառայությունից ազատվելուց հետո չի անցել երեք տարի) և Հայաստանի Հանրապետության ոստիկանությունից ստացել զենք կրելու թույլտվություն: Հատուկ կանոնադրական խնդիրներ իրականացնող իրավաբանական անձանց բոլոր աշխատողները պարտավոր են երեք տարին մեկ անցնել զենքի գործադրման անհրաժեշտություն առաջացնող իրադրություններում գործելու՝ իրենց պիտանիությունը որոշող ստուգարքներ: Նշված աշխատողների հատուկ պատրաստությունն իրականացնում է Հայաստանի Հանրապետության ոստիկանությունը՝ պայմանագրային հիմունքներով: Հատուկ պատրաստության ծրագիրը և ստուգարքներ անցկացնելու կարգը սահմանում է Հայաստանի Հանրապետության ոստիկանությունը: Այսինքն՝ կարգը սահմանված է օրենքով:
	Ընդունվել է

	5․ Հավելված 1-ի 8-րդ կետում առաջարկում ենք նախատեսել, որ զենքը գործադրված լինելու դեպքում՝ հանձնվում են չօգտագործված փամփուշտները: Նույն դիտողությունը վերաբերում է Հավելված 1-ի և Հավելված 2-ի համանման կարգավորումներին: Բացի այդ, Հավելված 1-ի 8-րդ կետում և 9-րդ կետում «զենք» բառը համապատասխան հոլովաձևերով անհրաժեշտ է փոխարինել «մարտական զենք» բառերով համապատասխան հոլովաձևերով:

	Ընդունվել է

	6․ Հավելված 1-ի 9-րդ կետում անհրաժեշտ է պարզաբանել հանձման-ընդունման ակտ ստորագրվելու դեպքում այդ մասին իրավաբանական անձին տեղեկացնելու վերաբերյալ կարգավորումը՝ նկատի ունենալով այն հանգամանքը, որ հանձման-ընդունման ակտն ենթադրվում է, որ պետք է ստորագրի նաև իրավաբանական անձը: Նույն դիտողությունը վերաբերում է Հավելված 2-ի 9-րդ կետին:

	Ընդունվել է

	7․ Հավելված 1-ի կետի և Հավելված 2-ի 10-րդ կետի առնչությամբ հարկ է նկատի ունենալ, որ համաձայն Օրենքի 13-րդ հոդվածի 1-ին մասի՝ Հայաստանի Հանրապետության ոստիկանությունը իրավաբանական և ֆիզիկական անձանց տնօրինության տակ գտնվող զենքը առգրավում, վերցնում է հետևյալ դեպքերում՝
1) սույն օրենքով նախատեսված լիցենզիաների գործողությունը դադարեցվել է, թույլտվությունները ճանաչվել են ուժը կորցրած, կամ վերոնշյալ լիցենզիաները կամ թույլտվությունները բացակայում են.
2) իրավաբանական կամ ֆիզիկական անձինք խախտել են զենքի շրջանառության՝ սույն օրենքով կամ այլ իրավական ակտերով սահմանված պահանջները` մինչև oրենսդրությամբ սահմանված կարգով վերջնական որոշում ընդունելը.
3) զենք տնoրինողների մոտ հայտնաբերվել են ինքնաշեն կամ ձևափոխված, ձգաբանական կամ տեխնիկական բնութագրերի խախտումներով զենք կամ փամփուշտներ.
4) «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքով սահմանված դեպքերում.
5) մահացել է քաղաքացիական կամ ծառայողական զենքի կամ որպես պարգև տրված զենքի սեփականատերը` մինչև ժառանգության կամ զենքը տնօրինելու հարցը լուծելը.
6) լուծարվել է իրավաբանական անձը.
7) oրենքով սահմանված այլ դեպքերում:
Նշված դրույթից բխում է, որ նախատեսված կարգավորումները չեն համապատասխանում Օրենքին, մասնավորապես՝ իրավաբանական անձի գործունեության կասեցման դեպքում զենքը վերցնելու դեպք Օրենքով նախատեսված չէ: Բացի այդ, Օրենքով զենքը վերցնելու հիմքերի շրջանակն առավել լայն է, քան՝ Հավելված 1-ով և Հավելված 2-ով նախատեսված հիմքերը:

	Մասամբ է ընդունվել 
Սահմանվող կարգավորումները համապատասպանեցվել են օրենքին։ Հաշվի առնելով, որ «Զենքի շրջանառության կարգավորման մասին» օրենքի 13-րդ հոդվածի կարգավորումներից դուրս է մնացել այն, դեպքերը, երբ լիցենզիայի գործողության կասեցմամբ վերցվում է իրավաբանական անձին հատկացված զենքը՝ հաշվի առնելով որ տվյալ իրավաբանական անձը ժամանակավորապես չի զբաղվում այն գործունեությամբ, որի համար զենք է հատկացվել։ Նման դեպքերում զենքն իրավաբանական անձի մոտ թողնելը համարում ենք ոչ նպատակահարմար։   

	8․ Հավելված 1-ի համարակալումը 9-րդ կետից հետո անհրաժեշտ է շտկել, մասնավորապես՝ «11» թիվը փոխարինել «10» թվով:

	Ընդունվել է

	9․ Հավելված 2-ի 3-րդ կետով նախատեսվել է, որ հատուկ պետական պաշտպանության ենթակա անձանց զենքը տրամադրվում է աշխատակազմի ղեկավարի դիմումով, իսկ զենքից հրաժարվելու դեպքում զենքի փոխանցումը իրականացնում է աշխատակազմը: Միաժամանակ, Հավելված 2-ի 5-րդ կետով նախատեսվել է, որ զենքը հատուկ պետական պաշտպանության ենթակա անձը ստանում է անձամբ և վերջինիս լիազորությունները դադարելու կամ օրենքով սահմանված կարգով դադարեցվելու դեպքում զենքն անձամբ հանձնում է ոստիկանությանը: Գտնում ենք՝ պարզաբանման կարիք ունի, թե ինչով է պայմանավորված նման կարգավորումների նախատեսումը, մասնավորապես՝ մի դեպքում աշխատակազմի մյուս դեպքում հատուկ պետական պաշտպանության ենթակա անձի կողմից զենքի փոխանցումը կամ հանձնումը, ինչպես նաև աշխատակազմի ղեկավարի կողմից դիմում ներկայացնելը:

	Չի ընդունվել
Մի դեպքում աշխատակազմի ղեկավարի միջոցով կազմակերպվում է զենք ստանալու վարչաիրավական գործընթացը, մեկ այլ դեպքում սահմանվում է զենքը կրելու թույլտվություն ունեցող անձի կողմից անձամբ զենքը հանձնելու գրծընթացը։

	12․ ՀՀ վարչապետի աշխատակազմի պետաիրավական վարչություն

	ԵԶՐԱԿԱՑՈՒԹՅՈՒՆ
«ՀԱՏՈՒԿ ԿԱՆՈՆԱԴՐԱԿԱՆ ԽՆԴԻՐՆԵՐ ԻՐԱԿԱՆԱՑՆՈՂ ԻՐԱՎԱԲԱՆԱԿԱՆ ԱՆՁԱՆՑ ԿՈՂՄԻՑ ԺԱՄԱՆԱԿԱՎՈՐ ՕԳՏԱԳՈՐԾՄԱՆ ՀԱՄԱՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆ ՈՍՏԻԿԱՆՈՒԹՅՈՒՆԻՑ ՄԱՐՏԱԿԱՆ ԶԵՆՔԻ ԱՌԱՆՁԻՆ ՏԵՍԱԿՆԵՐ ՍՏԱՆԱԼՈՒ ԿԱՐԳԸ, ՀԱՏՈՒԿ ՊԵՏԱԿԱՆ ՊԱՇՏՊԱՆՈՒԹՅԱՆ ԵՆԹԱԿԱ ԱՆՁԱՆՑ ԿՈՂՄԻՑ ԺԱՄԱՆԱԿԱՎՈՐ ՕԳՏԱԳՈՐԾՄԱՆ ՀԱՄԱՐ ԾԱՌԱՅՈՂԱԿԱՆ ԶԵՆՔ ՍՏԱՆԱԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Նախագծի նախաբանում որպես լիազորող նորմեր վկայակոչված օրենսդրական դրույթներով Կառավարությանը պատվիրակվում է մարտական զենքի առանձին տեսակներ և ծառայողական զենք ստանալու կարգ սահմանելու լիազորություն, մինչդեռ նախագծային դրույթներով անդրադարձ է կատարվում նաև փամփուշտների տրամադրմանը:

	Ընդունվել է

	2. Նախագծի 2-րդ հավելվածի 1-ին կետով, ըստ էության, սահմանվում է հատուկ պետական պաշտպանության ենթակա անձանց շրջանակը, ովքեր կարող են ժամանակավոր օգտագործման համար ծառայողական զենք ստանալ, ինչը դուրս է գալիս լիազորող նորմի շրջանակներից, որը Կառավարությանը պատվիրակում է հատուկ պետական պաշտպանության ենթակա անձանց կողմից  ժամանակավոր օգտագործման համար ծառայողական զենք ստանալու կարգ սահմանելու լիազորությունը: Ընդ որում, «Հատուկ պետական պաշտպանության ենթակա անձանց անվտանգության ապահովման մասին» օրենքի համաձայն՝ անձանց ավելի լայն շրջանակ է ենթակա հատուկ պետական պաշտպանության: 
Միաժամանակ, ծանրակշիռ հիմնավորման կարիք ունի բարձրագույն ներկայացուցչական պաշտոնատար անձանց մասով նախագծի 2-րդ հավելվածի 3-րդ կետով նախատեսվող փաստաթղթերի ներկայացման պահանջի սահմանումը:
	Մասամբ է ընդունվել 
«Զենքի շրջանառության կարգավորման մասին» օրենքի համաձայն՝ ծառայողական է համարվում այն զենքը, որը նախատեսված է պետական մարմինների և կազմակերպությունների պաշտոնատար անձանց, պետական ռազմականացված կազմակերպություններում ծառայողների (ծառայածների) կամ հատուկ կանոնադրական խնդիրներ իրականացնող իրավաբանական անձանց աշխատողների համար, որոնց օրենսդրությամբ թույլատրվում է կրել, պահել և օգտագործել այդ զենքը ինքնապաշտպանության կամ օրենքով նրանց վրա դրված՝ քաղաքացիների կյանքի, առողջության, սեփականության պաշտպանության, շրջակա միջավայրի, բնական պաշարների, արժեքավոր և վտանգավոր բեռների, հատուկ թղթակցության պահպանության պարտականությունների կատարման համար: Օրենքի 24-րդ հոդվածի համաձայն պետական ռազմականացված կազմակերպություններն իրենց սպառազինության մեջ գտնվող մարտական և ծառայողական զենքը, Կառավարության սահմանած կարգով, իրավունք ունեն ժամանակավոր պահելու և կրելու նպատակով փոխանցելու պետական մարմինների այն պաշտոնատար անձանց, որոնց օրենքով թույլատրվում է զենք պահել և կրել՝ ձևակերպելով համապատասխան թույլտվություն՝ Հայաստանի Հանրապետության ոստիկանության սահմանած կարգով։ Հաշվի առնելով վերոնշյալը՝ իրատեսական է օրենքի կարգավորումներին համապատասխան արդեն իսկ տրված փաստաթղթերի ներկայացման պահանջ սահմանելը ենթաօրենսդրական ակտերով։ 

	3. Նախագծային մի շարք դրույթներ առանձին դեպքերում շեղվում են օրենքի ձևակերպումներից, օրինակ՝ նախագծի 1-ին հավելվածի 8-րդ, 9-րդ և 2-րդ հավելվածի 6-րդ կետեր: 
	Ընդունվել է 

	4. Նախագծի 1-ին հավելվածի 10-րդ կետով նախատեսվում է, որ տրամադրված մարտական զենքից հրաժարվելու դեպքում իրավաբանական անձը 3-օրյա ժամկետում ... այն փոխանցելու է ոստիկանությանը: Անհասկանալի է, թե ինչպես է դրսևորվելու հրաժարումը, որով էլ պայմանավորված հնարավոր լինի հաշվարկել նշված 3-օրյա ժամկետը: Նույնը վերաբերում է նաև նախագծի 2-րդ հավելվածի 9-րդ կետին:
	Ընդունվել է


	13․ ՀՀ վարչապետի աշխատակազմի իրավաբանական վարչություն

	14․04․2023

	
	02/10.20/12806-2023

	ԵԶՐԱԿԱՑՈՒԹՅՈՒՆ
 «Հատուկ կանոնադրական խնդիրներ իրականացնող իրավաբանական անձանց կողմից ժամանակավոր օգտագործման համար ՀՀ ՆԳՆ ոստիկանությունից մարտական զենքի առանձին տեսակներ ստանալու կարգը, հատուկ պետական պաշտպանության ենթակա անձանց կողմից ժամանակավոր օգտագործման համար ծառայողական զենք ստանալու կարգը սահմանելու մասին» ՀՀ կառավարության որոշման նախագծի (այսուհետ՝ նախագծի) վերաբերյալ 
1.  Նախագծի Հավելված 1-ի 1-ին և 3-րդ կետերով նախատեսվում է իրավաբանական անձանց մարտական զենքի առանձին տեսակներ տրամադրելու հետ մեկտեղ, փամփուշտներ, զենք կրելու համար նախատեսված հարմարանքներ, զենքի խնամքի համար նախատեսված պարագաներ տրամադրելու հնարավորություն, մինչդեռ «Զենքի շրջանառության կարգավորման մասին» օրենքում (այսուհետ՝ Օրենք) նախատեսված չէ մարտական զենքի հետ նաև վերը թվարկված իրերը տրամադրելու հնարավորություն:
	Ընդունվել է

	2․     2․ Նախագծով չեն կարգավորվում մի շարք հարցեր, այդ թվում՝ մարտական զենքը տրամադրելու կամ տրամադրումը մերժելու դեպքերը, տրամադրման համար դիմումի քննարկման ժամկետները, տրամադրման համապատասխան ապացույցը, զենքի ժամանակավոր օգտագործման պայմանները, գույքի պահպանման, ինչպես նաև ի հայտ եկած թերությունների շտկման հետ կապված հարաբերությունները:
	Մասամբ է ընդունվել
Նախագծով հստակ սահմանվում են մարտական զենքի տրամադրման պայմաններն ու կարգը, որոնք բավարարելու դեպքում է միայն տրամադրվում մարտական զենք, որպես տրամադրման համապատասխան ապացույց հանձնման-ընդունման ակտ է ստորագրվում, գույքի պահպանման պայման է դիտարկվում այն հանգամանքը, որ  իրավաբանական անձի զենք պահելու զետեղարանի պատասխանատու անձն է ստանում զենքը՝ զետեղարանի առկայությունը պարտադիր է։

	         3․ Նախագծի Հավելված 1-ի 8-րդ կետով նախատեսվում է մարտական զենքը գործադրելու դեպքում սահմանված ժամկետում տեղեկացնել ոստիկանությանը, մինչդեռ Օրենքի 30-րդ հոդվածի 3-րդ մասը զենքի գործադրման համար ոստիկանությանը տեղեկացնելու պարտականությունը պայմանավորում է ոչ թե ցանկացած դեպքի, այլ կոնկրետ հետևանքներ ունեցած դեպքերի համար: Բացի դրանից, նախագծով կարգավորված չեն տեղեկացման եղանակները:
        4․ Նշված կետերը հավասարապես վերաբերելի են նաև Նախագծի Հավելված 2-ով սահմանված համանման կարգավորումներին:
	Ընդունվել է

